
 

     

Yog xav paub ntxiv hauv Internet 
txog Medicaid, thov xyuas:

www.cms.hhs.gov/home/medicaid

• •  •

Cov lus qhia ntawm no yog muab los ntawm 
cov ntaub ntawv sau nyob rau hauv:

Centers for Medicare and Medicaid Services

Administration for Children and Families

U.S. Dept. for Health and Human Services

Daim ntawv qhia no tsim thiab tshwm nyiaj pab 
los ntawm Department of Health and Human 

Services Office of Refugee Resettlement.

Medicaid thiab 
Pabkasphais Kho Mob

Medicaid and 
Health Insurance

(Hmong)

tus kws kho mob seb lawv puas 
txais koj hom pabkasphais ua ntej 
koj mus ntsib lawv. Yog koj muaj 
pabkasphais kho mob yuav tsum 
nqa koj daim khoj pabkasphais 
nrog koj txhua lub sijhawm.

VIM LI CAS KUV THIAJ YUAV TAU 
MUAJ PABKASPHAIS KHO MOB?
Kev kho mob hauv tebchaws 
United States mas kim heev. 
Yog koj yuav tsum tau mus tom 
tsev kho mob koj yuav tau them 
tag nrho cov nqi kho mob yog 
koj tsis muaj pabkasphais. Muaj 
pabkasphais yuav pab tau koj 
them ib co nqi kho mob. Muaj 
pabkasphais kho mob yuav pab 
tiv thaiv tau koj sab nyiaj txiag.

YUAV UA LI CAS KUV THIAJ YUAV 
MUAJ PABKASPHAIS RAU KUV COV 
MENYUAM?
Muaj ib txhia chaw ua haujlwm 
npaj muaj pabkasphais rau lawv 
cov neeg ua haujlwm thiab lawv 
tsev neeg.  Feem ntau tseemfwv 
hauv lub xeev muaj pabkasphais 
kho mob rau cov menyuam uas 
tsev neeg tsis tau nyiaj ntau. Nug 
koj tus caseworker txog tseemfwv 
cov pabkasphais nyob hauv koj 
lub xeev.

YUAV UA LI CAS YOG KUV THEM 
TSIS TAUS PABKASPHAIS KHO MOB?
Tej zaum koj yuav tau 
pabkasphais kho mob hauv koj 
qhov chaw ua haujlwm, lossis 
tom koj tus pojniam tus txiv 
qhov chaw ua haujlwm. Muaj ib 
txhia chaw ua haujlwm yeej them 
tagnrho lossis ib nrab ntawm tus 
nqi pabkasphais txhua lub hlis. 
Nws tseem ceeb heev uas koj 
yuav tau xav seb txoj haujlwm 
koj ua puas muaj kev pab rau 
pabkasphais. Muaj qhov kev pab 
rau pabkasphais yog tseem ceeb 
thiab yuav tiv thaiv tau koj tsev 
neeg thaum muaj xwm ceev. 
Nug koj tus caseworker txog kev 
yuav pabkasphais lossis lwm hom 
pabkasphais kho mob.

MEDICAID THIAB 
PABKASPHAIS KHO MOB

Kev kho mob hauv tebchaws 
United States tsis yog kho dawb, 
thiab yuav kim heev. Cov neeg 
tawg rog muaj peev xwm tau 
txais kev pab kho mob uas yog 
“Medicaid” thiab “Refugee Medical 
Assistance”. Lwm cov tibneeg 
thiab tsevneeg yuav pabkasphais 
kho mob ntawm lawv qhov chaw 
ua haujlwm, lossis mus nrhiav 
yuav lwm qhov. Daim ntawv no 
yuav pab qhia rau cov neeg tawg 
rog kom paub siv Refugee Medical 
assistance, Medicaid, thiab 
pabkasphais kho mob los them 
lawv tej nqi kho mob.

MEDICAID YOG DABTSI?
Medicaid yog ib qhov kev pab 
cov neeg uas tau nyiaj tsawg them 
ib txhia lossis tag nrho lawv cov 
nqi kho mob. Cov tsev neeg tawg 
rog uas muaj menyuam muaj 
peev xwm tau txais Medicaid 
thaum lawv tuaj rau tebchaws 
United States. Txhua lub xeev 
nyias muaj nyias txojcai uas qhia 
hais tias tus twg thiaj yuav tsum 
tau txais Medicaid thiab yuav tau 

txais ntev npaum li cas. Thov nug 
koj tus caseworker txog Medicaid 
txojcai hauv koj lub xeev. Yog koj 
tau txais Medicaid koj yuav tsum 
muaj daim khoj Medicaid uas sau 
tus nab npawb rau.

MUAJ TSAWG HOM MEDICAID?
Muaj ntau hom Medicaid uas 
nyias muaj nyias cov kws kho 
mob nyob ntau qhov chaw. Nco 
ntsoov xaiv hom uas muaj tus kws 
kho mob ua haujlwm nyob ze 
ntawm koj. Tej zaum koj yuav tau 
txais ntaub ntawv uas qhia txog 
lwm hom. Nco ntsoov xaiv hom 
uas zoo rau koj, lossis nug koj tus 
caseworker kom nws pab koj.

LEEJTWG THIAJ YUAV PAB TAU KUV 
KOM TAU TXAIS MEDICAID?
Koj tus caseworker tom lub 
Hoobkas Human Services 
(Department of Human Services) 
mam pab koj ua ntaub ntawv 
thov Medicaid nyob rau thawj 
lub hlis uas koj nyuam qhuav tuaj 
txog rau lub tebchaws United 
States. Koj yuav tau txais ib daim 
khoj uas xa tuaj thiab koj muaj 
cai siv tau thaum koj mus tom tej 
tsev kho mob.

YOG KUV TSIS TAU TXAIS MEDICAID 
NO YUAV UA CAS?
Cov neeg tawg rog muaj peev 
xwm tau txais Medicaid 7 lub 
xyoo yog lawv raug kev pom zoo 
yuav tsum tau txais nyob hauv 
lawv lub xeev. Cov neeg tawg 
rog uas tsis muaj menyuam thiab 
ua haujlwm tau nyiaj ntau tej 
zaum yuav tsis tau txais Medicaid. 
Cov neeg tawg rog uas tsis tau 
txais Medicaid tej zaum yuav tau 
txais Refugee Medical Assistance 
ntawm thawj 8 lub hlis tom qab 
lawv nyuam qhuav tuaj txog hauv 
tebchaws United States. Refugee 
Medical Assistance muaj pab rau 
cov neeg tawg rog, Asylees, tuaj 
nram Cuban/Haitian tuaj, thiab 
cov tuaj sib pauv lagluam.

YOG TAU MEDICAID, KUV YUAV 
MUS KUAJ MOB QHOV TWG?
Muaj ib txhia tsev kho mob, thiab 
kws kho mob hauv tebchaws 
Asmeslivkas txais Medicaid tabsis 
ib txhia tsis kam txais. Nco ntsoov 
hu mus rau tus kws kho mob seb 
lawv puas txais koj hom Medicaid 
ua ntej tso koj mam teem 
sijhawm mus ntsib lawv.

MEDICAID YUAV PAB NTEV LI CAS 
MAM LI TAS?
Tom qab thawj yim lub hlis uas 
tuaj txog hauv tebchaws United 
States, cov neeg tawg rog yuav 
tsis tau txais Refugee Medical 
Assistance lawm, tiamsis tej zaum 
tseem yuav tau txais Medicaid. 
Nws tseem ceeb heev uas cov tsev 
neeg tawg rog yuav tsum txhaj 
tshuaj kom tag rau ntawm thawj 
yim lub hlis uas tseem yog txhaj 
dawb xwb. Thaum Medicaid tsis 
pab lawm, yog muaj pabkasphias 
kho mob yuav pab tau cov tsev 
neeg them tej nqi kho mob.

PABKASPHAIS KHO MOB YOG 
DABTSI?
Pabkasphais kho mob yog ib qho 
kev pab ib tug neeg cov nqi kho 
mob. Tus neeg ntawd xav them 
tus nqi pabkasphais txhua hli mus 
rau qhov chaw pabkasphais los 
tau lossis kom lawv rho tus nqi 
pabkasphais tawm ntawm nws 
cov nyiaj ua haujlwm los tau. Yog 
tus neeg ntawd muaj mob qhov 
chaw pabkasphais yuav pab them 
tus nqi ko mob ib txhia. Muaj tej 
lub tsev kho mob tsis kam txais tej 
hom pabkasphais. Thov nug koj 


